
贈唐衢

作者：韓愈　唐

本作品收錄於《昌黎先生集》

《唐史》衢附公傳後。應進士，久而不第。能為歌詩，意多感激。見人文章有所傷嘆者，

讀訖必哭，涕泗不能已，故世稱唐衢善哭。樂天嘗有詩“賈誼哭時事，阮籍哭路歧；唐

生今亦哭，異代同其悲”者也。此詩貞元末作。

虎有爪兮牛有角，虎可搏兮牛可觸。奈何君獨抱奇材，手把鋤犁餓空谷。當今天子急賢

良，匭函朝出開明光。[1]胡不上書自薦達，坐令四海如虞唐？[2]

註釋

↑ 唐垂拱二年，命鑄銅為匭，置之朝堂，以受天下表疏。明光，殿名也。匭音軌。

↑ 堯封於唐，舜封於虞，故堯舜號唐虞氏。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

